
БАРКАМОЛ АВЛОД МУСИКА МАДАНИЯТИНИ ТАРБИЯЛАШДА 

ИСЛОҲОТЛАРНИНГ АҲАМИЯТИ 

 

 Б.Мустафоев 

 Бухоро вилоят ХТХҚТУМОҲМ  

кафедра мудири, доцент 

 

 Аннотация: Мақолада мамлакатимизда мусиқа маданияти таълими 

соҳасида амалга оширилаѐтган ислоҳотлар мазмун-моҳияти, умумтаълим 

мактабларида мусиқа таълим-тарбиясини такомиллаштириш, мусиқа 

маданияти ўқитувчисининг касбий компетентлиги, замонавий дарсларни 

ташкил этишнинг педагогик шарт-шароитлари, метод, усул ва воситалари 

хусусида фикр юритилган. 

Калит сўзлар: мусиқа педагогикаси, Давлат таълим стандарти, мусиқа 

мероси, замонавий мусиқа дарслари, таълим технологиялари, мусиқа тинглаш, 

мусиқа саводхонлиги фаолияти, педагогик амалиѐт, халқ мусиқаси, 

ўқитувчининг компетентлик даражаси.  

 

 Ҳозирги замон мусиқа педагогикаси фани олдида турган мухим 

муаммолардан бири - таълим-тарбия жараѐни самарадорлигини ошириш 

ҳисобланади. Зеро, мусиқа таълим-тарбияси инсон маънавий камолотини 

таъминловчи омиллардан бири бўлиб, инсон туйғуларига таъсир этиш билан 

уни маънавий – ахлоқий жиҳатдан тарбиялайди  

Бугунги кунда навкирон авлодимизнинг маънавий камол топишида мусика 

санъати бошка санъат турларига караганда кўпрок ва кучлироқ таъсир 

кўрсатмокда. Мамлакатимизда мустакилликка эришилгандан сўнг барча 

сохалар катори мусика таълим – тарбияси сохасида хам катта ислохотлар 

бошланди. Мусикий таълим – тарбия масалаларига муносабат мохиятан 

ўзгарди. Ўзбек мусиқа санъати ва маданиятига бўлган эътибор давлат 

сиѐсатининг муҳим йўналишларидан бирига айланди. Айниқса, ѐш авлоднинг 

мусиқий тарбиясида муҳим восита сифатида миллий мусиқа асарларидан 

унумли фойдаланиш масалаларига эътибор кучайтирилди. 

Ўзбекистон Республикаси Президентининг 2017 йил 17 ноябрдаги “Ўзбек 

миллий мақом санъатини янада ривожлантириш чора-тадбирлари тўғрисида” ги 

ПК-3391-сонли Қарорида айни вақтда миллий ўзлигимизни англаш, 

маданиятимизни ҳар томонлама ривожлантириш, халқимиз, аввало ѐш 

авлодимизни юксак инсоний туйғулар руҳида тарбиялаш, унинг эстетик диди 

ва тафаккурини шакллантиришда мақом санъатининг кенг имкониятларидан 

етарлича фойдаланилмаѐтганлиги таъкидлаб ўтилган эди. 

Шу боис, миллий мақом санъати намояндалари, тарғиботчилари олдига 

“Халқимиз, хусусан ѐш авлодни мақом санъати билан кенг таништириш орқали 

уларда миллий ўзликни англаш туйғуси юксак бадиий-эстетик дид ва 

тафаккурни камол топтириш” вазифаси қўйилди ( 1).  

Бу эса таълим-тарбиянинг методологик асосларини янада 

такомиллаштиришни тақозо этиб, педагогик фаолиятни мақсадли амалга 

оширишга ундади. Эндиликда асосий мақсад - ўқувчи фақат эгалланган билим 

ва кўникма, малакаларни ўзлаштириш билан эмас, балки ундан мустақил 

равишда шахсий, касбий ва ижтимоий фаолиятларида амалий қўллай олиши ва 

ҳаѐти давомидаги турли ижтимоий муносабатларда оқилона фойдалана олиши 

жоиз ( 2). 

Кейинги йилларда, мусиқа таълими тизимини янада такомиллаштириш, 

ѐшлар орасида мусиқий таълим-тарбияни ривожлантириш борасида қатор 

ҳужжатлар қабул қилинди, дарсликлар нашр эттирилди, дастурлар тайѐрланиб, 

ўқув-методик адабиѐтлар чоп эттирилди, мутахассис ўқитувчиларнинг 

малакасини ошириш ва қайта тайѐрлаш тизимида муайян ижобий натижаларга 

эришилди. 

 2017 йил 6 апрелда “Умумий ўрта ва ўрта махсус, касб-ҳунар таълимининг 

давлат таълим стандартларини тасдиқлаш тўғрисида” ги 187-сонли қарори 

билан Мусиқа маданияти фанидан Давлат таълим стандарти тасдиқланди (3). 

Давлат таълим стандартларини амалиѐтга жорий этилганлиги мусиқа 

маданияти фани ва ўқитувчиларининг зиммасига катта масъулият юклади: 

“Мусика таълим-тарбиясининг максади, ѐш авлодни миллий мусика 

меросимизга ворислик кила оладиган хамда умумбашарий мусика мусика 

намуналарини англайдиган, тушунадиган ва кадрлайдиган маданиятли кишилар 

килиб тарбиялашдан иборат”лиги алоҳида қайд этилди ( 4). 

Мусиқа маданияти фани бўйича умумий ўрта таълим муассасалари 

битирувчиларига қўйиладиган малака талаблари мусиқий саводхонлик, жамоа 

бўлиб куйлаш, мусиқа тинглаш ва таҳлил қилиш компетенциялари асосида 

амалга ошириладиган бўлди. 

Бугунги кунда замонавий мусиқа маданияти фани ўқитувчисидан ташкил 

этаѐтган дарсининг мазмуни ва ўқувчилар имкониятидан келиб чиққан ҳолда, 

машғулот жараѐнида илғор усуллар асосида инновацион технологияларни 

яратиш ва улардан оқилона фойдаланиш талаб этилмоқда. Бу талабни амалга 

оширишда эса ўқитувчи касбий маҳоратининг роли катта. Ўқитувчи билимли, 

илғор, истеъдодли ижодкор, изланувчан, ташаббускор, педагогик-методик 

маҳоратга эга бўлиши лозим. 

Таълим технологияларини мусиқий ўқув жараѐнига кенг тадбиқ этиш 

ўқувчилар фаоллигини оширишнинг муҳим омилларидан бири сифатида 

мазмун топишида ўкитувчи мусиқа санъатининг назарий ва амалий 

соҳаларидан етарли даражада билимга ва тажрибага эга бўлиши, дарсни 

қизиқарли усулларда олиб боришига эътибор кучайтирилди.  

Машғулотлар жараѐнида ўқитувчи ва ўқувчиларнинг ўзаро ҳамкорлиги 

асосида дўстона муҳит яратилиши - дарс самарадорлигини оширишга, 

ўкувчиларни мустакил ижодий фикрлашга, мусиқа асарларига муносиб 

муносабат билдириш кўникмасини шакллантиради. Бу усулда ўкувчи ўзи фаол 

иштирок этган ҳолда, якка, жуфтликда, гуруҳларда муаммо ва саволларга 

жавоб топишга ҳаракат қилади, асарларнинг бадиий сифатларини муносиб 

баҳолайди, куйлайди, тинглайди, далил ҳамда асослар орқали қўйилган 

масалани ѐритиб беришга ҳаракат қилади. Бу эса ўкувчиларнинг хотирасида 

узоқ сақланади ва янги мусиқий маълумотларни ўзлаштиришда ижодий ѐндаша 

олади. 

Хуллас, умумий таълим жараѐнида мусиқа тарбияси тизимини ислоҳ 

қилишга қаратилган давлат ҳужжатлари методологик асос сифатида келгусида 

баркамол авлод мусиқа маданияти асосларини тарбиялашда, ѐшларнинг мусиқа 

санъати соҳасида чуқур ва пухта билим олишини таъминлашга хизмат қилади. 

Бу масъулиятли жараѐнда тизимдаги барча педагог-ходимлар, методист-

ўқитувчилар ва мусиқа санъати соҳаси мутахассислари ижодий ҳамкорликда 

фаолият юритмоқлари лозим. 

